
Զեկույցը պատրաստվել է «Էկոլուր» տեղեկատվական ՀԿ-ի կողմից՝ ՄԱԶԾ «Խթանելով 
Հայաստանի Հանրապետության Ազգային ժողովի արձագանքման կարողությունները, 

 Զեկույցում արտահայտված տեսակետները բացառապես հեղինակներինն են։ 

ՀԱՊԱՎՈՒՄՆԵՐ 
 

ԱՍԳ   Ազգային մակարդակով սահմանված գործողություններ 
ԱՍՆԳ  Ազգային մակարդակով սահմանված նախատեսվող ներդրումներ 
ԵՄ   Եվրոպական միություն 
ԿՓՇԿ   Կլիմայի փոփոխության շրջանակային կոնվենցիա 
ՀԿ Հասարակական կազմակերպություն 
ՀՀ  Հայաստանի Հանրապետություն 
ՀԱԾ  Հարմարվողականության ազգային գործողությունների ծրագիր 
ՄԱԿ    Միավորված ազգերի կազմակերպություն 
ՋԳ  Ջերմոցային գազ 
ՋՕԸ    Ջրօգտագործողների ընկերություն 
ՏԻՄ   Տեղական ինքնակառավարման մարմին 
ՋԳ ՑԱԶԵՌ  
 

Ջերմոցային գազերի ցածր արտանետումներով զարգացման 
երկարաժամկետ ռազմավարություն 

ՓՀ   Փարիզյան համաձայնագիր 
 

Քիմիական միացություններ 

CO2    Ածխաթթու գազ 
CH4    Մեթան 
N2O   Ազոտի ենթօքսիդ 
ՀՖԱ Հիդրոֆտորածխածիններ 

ՍԵՂՄԱԳԻՐ 
 

Զեկույցում վերլուծվել է կլիմայական քաղաքականության հիմքում ընկած ՀՀ 
օրենսդրությունը համայնքների իրավունքների ու պարտավորությունների տեսանկյունից, 
վեր են հանվել կլիմայական քաղաքականության տեղայնացման խնդիրները, 
բացահայտվել են համայնքի կարիքները, մշակվել են կարիքների բավարարմանն ուղղված 
առաջարկություններ։  

Օրենսդրական վերլուծությունը ցույց է տալիս․ 

• Կլիմայի փոփոխության հարմարվողականության ազգային ծրագրում 
հաստատված միջոցառումների ցանկում համայնքի հարմարվողականության 
պլանի մշակման և ներդրման պահանջ արտացոլված չէ։ 

• Ըստ Հարմարվողականության ազգային ծրագրի՝ հարմարվողականության 
գործողությունների ֆինանսավորումը մեծապես կախված է կառավարության 
աջակցությունից: 

• Ներկայում շրջանառության փուլում գտնվող «Կլիմայի մասին» և «Արտադրողի 
ընդլայնված պատասխանատվության մասին» ՀՀ օրինագծերում հստակեցվել և 
ամրագրվել են ՏԻՄ-ի գործառույթները։ 

• ՏԻՄ-ը կարիք ունի կարողությունների զարգացման և աջակցության օրենսդրական 
պարտավորությունները կատարելու համար։  

Բացահայտվել է, որ Փամբակ համայնքում արկա են կլիմայական քաղաքականության 
տեղայնացման հետևյալ խնդիրները․  

• Համայնքը պատրաստ չէ կլիմայի փոփոխության դիմակայման: 
• Բնակչությունը չունի բավարար իրազեկվածություն կլիմայական և էներգետիկայի 

քաղաքանությունների մասին։ 
•  Համայնքը չունի կլիմայի փոփոխության հարմարվողականության և մեղմման 

միջոցառումների պլան։ 
• Համայնքի սուբվենցիոն ծրագրերում գնահատված չեն կլիմայական ռիսկերը։ 
• Համայնքը չունի համապատասխան ֆինանսական միջոցներ կլիմայական 

ծրագրերի իրականացման համար։ 

Վերհանվել են համայնքի հետևյալ կլիմայական կարիքները․ 

• ՏԻՄ կարողությունների զարգացման 
• Ֆինանսական աջակցության 
• Համայնքի ֆինանսական կառավարման համակարգում կլիմայական նշագրման 

գործելակերպի ներդրմանն օժանդակության 
• Ոլորտային քաղաքականությունների տեղայնացման նպատակով 

իրազեկվածության բարձրացման միջոցառումների կազմակերպման 
• Կլիմայական ռիսկերի գնահատման և հարմարվողականության ու մեղմման 

գործողությունների ծրագրի մշակման աջակցության  

• Կլիմայական աղետների՝ հեղեղումների, սելավների, քարաթափման վաղ 
ազդարարման արդի համակարգի առկայության 

• Կլիմայական քաղաքականության մեջ երիտասարդության և կանանց ներգրավման  
• Համայնքի կլիմայական հարմարվողականության և մեղմման ծրագրերի 

պլանավորման համար կլիմայական հավաստի տվյալների բազայի կազմմանն 
օժանդակության 

• Հողերի ուսումնասիրման և դեգրադացիայի չեզոքացման ծրագրերի կազմման 
• Համայնքային անտառային հողերի անտառապատման աջակցության  
• Կաթիլային և ժամանակակից ոռոգման համակարգեր ներդնող ագրարային 

տնտեսությունների և անհատ ֆերմերների համար խրախուսման գործիքակազմի 
• Արոտավայրերի ենթակառուցվածքների, վայրի հատապտուղների, խոտաբույսերի 

և մշակովի պտուղների չորանոցների կառուցման 
• Գյուղատնտեսական մշակաբույսերի հիվանդությունների կանխարգելման 

համալիր ծրագրերի 
• Ժամանակակից կարկտապաշտպան համակարգերի ներդրման 
• Գյուղատնտեսական մատչելի ապահովագրության 
• Գեոմեմբրանային և փոքր ջրամբարների կառուցման 
• Համայնքային նշանակության սեփական արևային /հողմային կայանների 

կառուցման, ջրատաքացուցիչների ցանցի ընդլայնման 
• Էլեկտրատրանսպորտի լիցքավորման կայանների տեղադրման 
• Ջրախնայող տեխնոլոգիաների ներդրման, խմելու և ոռոգման ջրի 

մատակարարման ծառայությունների բարելավման 
• Արջուտի աղբավայրի և ինքնակամ ձևավորված աղբակույտերի չեզոքացման և նոր 

սանիտարական աղբավայրի հիմնման 
• Կոշտ կենցաղային թափոնների կառավարման մշակույթի ներդրման 

Առաջարկներ 

Փամբակ համայնքում 2025 թվականի հունիսի 27-ին տեղի ունեցած ԱԺ 
պատգամավորների, ՄԱԶԾ ներկայացուցիչների, Փամբակի ՏԻՄ-ի, Փամբակ համայնքի 
բնակավայրերի վարչական ղեկավարների, ՔՀԿ-ների, ակտիվ բնակիչների 
մասնակցությամբ խորհրդակցության ժամանակ անցկացված քննարկման, հարցումների 
վերլուծության արդյունքում հավաքագրվել են առաջարկություններ՝ ուղղված ՀՀ Ազգային 
ժողովին, ՀՀ կառավարությանը, ոլորտային նախարարություններին, Փամբակի ՏԻՄ-ին 
Փամբակ համայնքում կլիմայի փոփոխության դիմակայման, կլիմայական պետական 
քաղաքականությանն ինտեգրման համար։  

2․ ՀԱՄԱՅՆՔՆԵՐԻ ԻՐԱՎՈՒՆՔՆԵՐՆ ՈՒ ՊԱՐՏԱՎՈՐՈՒԹՅՈՒՆՆԵՐԸ՝ ԱՐՏԱՑՈԼՎԱԾ 
ԿԼԻՄԱՅԻ ՓՈՓՈԽՈՒԹՅԱՆ ԽՆԴԻՐՆԵՐԻՆ ՎԵՐԱԲԵՐՈՂ ՕՐԵՆՍԴՐԱԿԱՆ 
ԱԿՏԵՐՈՒՄ 
 
Հայաստանի Հանրապետությունն ակտիվ ներգրավված է միջազգային կլիմայական 
գործընթացներում։ Երկիրն ստորագրել և վավերացրել է մի շարք կլիմայական  
փաստաթղթեր, մասնավորապես՝ Կլիմայի փոփոխության մասին ՄԱԿ-ի շրջանակային 

կոնվենցիան1, Փարիզյան համաձայնագիրը2, Կլիմայի փափոխության մասին ՄԱԿ 
շրջանակային կոնվենցիայի Կիոտոյի արձանագրությունը3։ Այդ փաստաթղթերով ՀՀ-ն 
ստանձնել է կլիմայի փոփոխության մեղմմանն ու հարմարվողականությանն ուղղված 
հանձնառություններ, որոնց կատարումն ապահովելու համար  ազգային մակարդակում 
ընդունել է մի շարք իրավական ակտեր՝ «Փարիզյան համաձայնագրի ներքո ՀՀ  2021-2030 
թվականների ազգային մակարդակով սահմանված գործողությունները հաստատելու 
մասին»4 ՀՀ կառավարության որոշում, «Հայաստանի Հանրապետության ջերմոցային 
գազերի ցածր արտանետումներով զարգացման երկարաժամկետ ռազմավարություն 
(մինչև 2050 թվական)5», «Կլիմայի փոփոխության հարմարվողականության ազգային 
գործողությունների ծրագիրը և 2021-2025 թվականների միջոցառումների ցանկը 
հաստատելու մասին»6 ՀՀ կառավարության որոշում։ ՀՀ Ազգային ժողովի քննարկմանն է 
ներկայացված նաև «Կլիմայի մասին»7 և «Արտադրողի ընդլայնված 
պատասխանատվության մասին»8 ՀՀ օրինագծերը։  Բացի դրանից, տարվող կլիմայական 
քաղաքականությունը բխում է նաև «Հայաստանի Հանրապետության` մի կողմից և 
Եվրոպական միության և Ատոմային էներգիայի եվրոպական համայնքի ու դրանց անդամ 
պետությունների` մյուս կողմից միջև» համապարփակ  և ընդլայնված գործընկերության 
համաձայնագրից9։ Ներկայում ՀՀ-ն նախապատրաստվում է 2025թ․ նոյեմբերին  
Բրազիլիայում  կայանալիք  ՄԱԿ-ի կլիմայի փոփոխության կոնվենցիայի կողմերի 30-րդ   
համաժողովին։  
 
ՀՀ կլիմայական քաղաքականության գլխավոր նպատակն է 1990թ. արտանետումների 
մակարդակի համեմատ մինչև 2030թ․ ՀՀ-ում ՋԳ արտանետումների 40%-ով նվազեցում։ 
 
Կլիմայական քաղաքականությունը հիմնվում է կլիմայի փոփոխության մեղմման և 
հարմարվողականության  ոլորտային միջոցառումների վրա։   
  
Կլիմայի փոփոխության մեղմման քաղաքականությունն ուղղված է գործունեության 
հետևյալ  ոլորտներին․   

• Էներգետիկա  
• Արդյունաբերություն  
• Գյուղատնտեսություն  
• Թափոններ (կոշտ թափոնների կառավարում, կեղտաջրեր) 
• Անտառային տնտեսություն և հողօգտագործում։  

 
Կլիմայի հարմարվողականության գործողություններն ուղղված են հետևյալ  խոցելի 
ոլորտներին․   

 

1 https://www.arlis.am/hy/acts/77806 
2 https://www.arlis.am/hy/acts/115504 
3http://env.am/storage/files/kyoto-protocol-arm-1.pdf 
4 https://www.e-gov.am/gov-decrees/item/36064/ 
5 https://www.e-gov.am/u_files/file/decrees/kar/GV3B-E697-7A3B-477E/2318.1.pdf 
6 https://www.arlis.am/hy/acts/160390 

7 http://parliament.am/drafts.php?sel=showdraft&DraftID=15813&Reading=0  
8https://www.e-draft.am/projects/8867  
9https://www.mfa.am/filemanager/eu/CEPA_ARM_1.pdf 
 

https://www.arlis.am/hy/acts/77806
https://www.arlis.am/hy/acts/115504
http://env.am/storage/files/kyoto-protocol-arm-1.pdf
https://www.e-gov.am/gov-decrees/item/36064/
https://www.e-gov.am/u_files/file/decrees/kar/GV3B-E697-7A3B-477E/2318.1.pdf
https://www.arlis.am/hy/acts/160390
http://parliament.am/drafts.php?sel=showdraft&DraftID=15813&Reading=0
https://www.mfa.am/filemanager/eu/CEPA_ARM_1.pdf

• Բնական էկոհամակարգեր (ջրային և ցամաքային, ներառյալ անտառային 
էկոհամակարգեր, կենսաբազմազանություն և հողածածկույթ)  

• Մարդու առողջություն  
• Ջրային ռեսուրսների կառավարում   
• Գյուղատնտեսություն  
• Էներգետիկա    
• Բնակավայրեր և ենթակառուցվածքներ  
• Զբոսաշրջություն 

Կլիմայի փոփոխության մեղմման և հարմարվողականության գործողությունների  
անմիջական կրողները համայնքներն են։   

Միջոցառումները պետք է նպաստեն կլիմայի փոփոխությանը համայնքի հարմարվելուն և 
կլիմայի փոփոխության նկատմամբ համայնքի դիմակայունությունը բարձրացնելուն: Դրա 
համար, ըստ օրենսդրության, յուրաքանչյուր համայնք պետք է զարգացման 5-ամյա իր 
ծրագրում ներառի կլիմայի փոփոխության մեղմման ու հարմարվողականության 
գործողություններ, մշակի և ներդնի հարմարվողականության պլան, ելնելով տեղանքի և 
դրա զարգացման առանձնահատկություններից, նպաստի ոլորտների ու համայնքների 
հարմարվողական կարողությունների և դիմակայունության մեծացմանը:  

 ՀԱԾ-ով հաստատված միջոցառումների ցանկում, սակայն, համայնքի 
հարմարվողականության  պլանի մշակման և ներդրման պահանջն արտացոլված չէ։ 
Փոխարենն առկա է կլիմայի փոփոխության հարմարվողականության մարզային 
ծրագրերի կազմման պահանջ։ 
  
 Ըստ ՀԱԾ-ի՝ հարմարվողականության գործողությունների ֆինանսավորումը մեծապես 
կախված է կառավարության աջակցությունից: 
  
«Կլիմայի մասին» ՀՀ օրենքի նախագծով  ՏԻՄ-ի համար սահմանվում են հետևյալ նոր   
լիազորությունները, որոնց համար ՏԻՄ-ը պետք է ունենա համապատասխան 

կարողություններ և ներուժ․ 

1․ Կլիմայի փոփոխության մեղմման, հարմարվողականության, կորստի և վնասի 
հասցեագրման ծրագրերի ուղղությամբ համայնքային բյուջեներից կատարված ու 
կատարվելիք ծախսերի հատկորոշում և դասակարգում՝ կամավորության սկզբունքով: 

 2 Որպես կլիմայական քաղաքականության նպատակ է սահմանվում կլիմայի 
փոփոխության նկատմամբ խոցելի համայնքներին աջակցության երաշխավորումը։ 

3․ ՏԻՄ ներկայացուցիչներն ընդգրկվում են կլիմայի փոփոխության հարցերով խորհրդի 
կազմում, որոշումների ընդունման համար քվեարկության  մանդատով։ 

 
Ներկայում շրջանառության փուլում է գտնվում «Արտադրողի ընդլայնված 
պատասխանատվության մասին» ՀՀ օրենքի նախագիծը։ Համաձայն օրինագծի՝ 
թափոնների կառավարման գործում արտադրողը և ներկրողը կրում են  ընդլայնված 

պատասխանատվություն հատուկ թափոնների ամբողջ ցիկլի համար։ Օրինագծով 
համայնքները ներգրավված են այս համակարգի ներդրման գործընթացում: 

2․ ՓԱՄԲԱԿ ՀԱՄԱՅՆՔԻ ԸՆԴՀԱՆՈՒՐ ՆԿԱՐԱԳԻՐԸ, ԿԼԻՄԱՅԱԿԱՆ ՌԻՍԿԵՐԸ ԵՎ 
ԿԱՐԻՔՆԵՐԸ 

2․1 Ընդհանուր նկարագիրը 
 
Փամբակ համայնքն իր մեջ ներառում է 18 գյուղ։ Համայնքի վարչական տարածքի 
մակերեսը 52567,32 հա է։ Բնակչության թիվը 2025թ. հունվարի 1-ի դրությամբ կազմում 
է 12764 մարդ, որից կին՝ 6166, տղամարդ՝ 6598։ Բնակչության 38%-ը սոցիալապես 
անապահով է, 8%-ը՝ ծայրահեղ աղքատ։  
 
Համայնքի ընդհանուր տարեկան բյուջեն կազմում է 528,4 մլն․ դրամ։ Համայնքի սեփական 
եկամուտները կազմում են ընդհանուր եկամուտների 27%-ը10։ 

Փամբակ համայնքը գազաֆիկացված է։ Բնակչությունն օգտագործում է գազ, 
էլեկտրաէներգիա, վառելափայտ, աթար։ Համայնքային ենթակայության 12 շենքում 
տեղադրված են  90 Կվտ  գումարային հզորությամբ արևային էլեկտրակայաններ։ 
Փողոցային և համայնքային շենքերի լուսավորության համար օգտագործվում են 
էներգախնայող լամպեր։ Համայնքում առկա է էլեկտրական մեքենաների լիցքավորման 
կայան։ 

Համայնքի տարածքով են հոսում Լեռնաջուր, Ձորագետ, Փամբակ, Ալարեքս, Դեբեդ 
գետերը։ Ջրային ռեսուրսներն օգտագործվում են մեծամասամբ հողատարածքների 
ոռոգման, էներգետիկ նպատակներով 6 փոքր ՓՀԷԿ-երի կողմից, ինչպես նաև 
բնակչության կոմունալ-կենցաղային կարիքների համար։ 

Գյուղատնտեսությունը խիստ կախվածություն ունի կլիմայի փոփոխությունից։ 
Գյուղատնտեսական հողերը լիարժեք չեն օգտագործվում: Արջուտ գյուղի շուրջ 20 հա 
վարելահող չի մշակվում աղբավայրից աղտոտումների պատճառով։  
 
Գյուղատնտեսական  արտադրանքի հիմնական տեսակներն են կարտոֆիլը, ցորենը, 
գարին, միսը, կաթը, պտուղները, մեղրը։ 
 

3․2 Կլիման և ռիսկերը 

 

10 https://pambak.am/upload/DocFlow/Projects/Tu2211151703258191_.pdf 
 

https://pambak.am/upload/DocFlow/Projects/Tu2211151703258191_.pdf

Նկար 1․ 2024թ․ հորդառատ անձրևները վնասել են Եղեգնուտ գյուղի ճանապարհը 

Համայնքի կլիման խոնավ է, տեղումնառատ, մեղմ ձմեռներով ու զով ամառներով: Օդի 
միջին ջերմաստիճանը ձմռանը տատանվում է -3 աստիճանից մինչև -25 աստիճան ըստ 
ցելսիուսի, ամռանը՝+14-ից +30 աստիճան։ Բնակավայրերում տարեկան միջին 
տեղումների քանակը տարբեր է, տատանվում է 300-700 մմ սահմաններում: 

Վերջին տարիներին Փամբակ համայնքում շատացել են հիդրոօդերևութաբանական 
վտանգավոր երևույթները՝ կարկտահարություն, վաղ գարնանային ցրտահարություն, 
հորդառատ անձրևներ, ուժեղ քամի, սառնամանիք, սելավներ, սեզոնային ջրհեղեղներ, 
անտառային հրդեհներ, քարաթափումներ։ Բարձրացել է մթնոլորտային օդի 
ջերմաստիճանը։  

 

 Նկար 2․  Վերջին 10 տարում Փամբակ համայնքում դիտված ԿՓ փոփոխություններն ըստ 
հարցման արդյունքների 

 Ըստ հարցման արդյունքների` կլիմայի փոփոխությունը հանգեցրել է գյուղատնտեսական 
կուլտուրաների բերքատվության անկման, ընտանի կենդանիների գլխաքանակի և 
մեղվաընտանիքների անկման, սակավաջրության, բնական աղբյուրների ցամաքման, 
հողի դեգրադացման, արոտավայրերի արտադրողականության վատացման, անտառային 
հրդեհների, անտառային հիվանդությունների աճի, տնային տնտեսությունների 
եկամուտների անկման։  

  

Նկար 3․  Կլիմայի փոփոխության հետևանքների ազդեցության գնահատումը  Փամբակ 
համայնքում՝ ըստ հարցումների  

3․3 Հողային ռեսուրսներ 

Համայնքի հողային ֆոնդը կազմում է 52567.32 հա, որից գյուղատնտեսական 
նշանակության հողերն 30 216 ,132 հա է, հատուկ պահպանվող տարածքների հողերը` 
121,94 հա, անտառային հողերը` 16273,94 հա11։ Պետական անտառային հողերը կազմում 
են 32 202 հա12՝ «Հայանտառ» ՊՈԱԿ-ի Վանաձորի մասնաճյուղի (նախկին Գուգարքի և 
Եղեգնուտի մասնաճյուղերի) տարածք։  

Վերջին տարիներին անտառի թափուկի նվազման պատճառով բնակչությանը 
հատկացվող թափուկի ծավալները կրճատվել են, ինչն անտառի վրա ճնշման մեծացման 
ռիսկ է պարունակում։ 

3․4 Հանքարդյունաբերություն 

Փամբակ համայնքի վարչական տարածքը հարուստ է օգտակար հանածոներով։ Այստեղ 
գործունեություն են իրականացնում մետաղական և ոչ մետաղական 
հանքարդյունաբերական կազմակերպություններ։ 

 

11 https://pambak.am/Pages/CustomPage/?CustomPageID=722b890c-cc0b-4c5d-bdf2-30fbebab4291  
12 http://env.am/storage/files/vanadzor-kaavarman-plan_1.pdf  

Արջուտի ոսկու հանքավայրը շահագործում է «Բակտեկ Էկո» ՍՊԸ-ն, Քարաբերդի ոսկու 
հանքը՝ «ԱՍՍԱԹ» ՍՊԸ-ն։ 

Տորֆի պաշարների ուսումնասիրություն է կատարում «Համզաչիման էկո» ՍՊԸ-ն, 
Քարաբերդի քվարցային գաբրոդիորիտների հանքավայրը՝ «Ա.Ա.Բ. պրոեկտ» ՍՊԸ-ն։ 
Եղեգնուտի ավազակոպճային խառնուրդի հանքավայրը ՝ «Ավազահանք» ՍՊԸ-ն: 

«ԲակՏեկ» ՍՊԸ  ընկերությունը տարեկան կտրվածքով  համայնքին ցուցաբերում է 650 
հազար դրամի օժանդակություն, ինչն ուղղվում է համայնքի սոցիալ-տնտեսական  
զարգացմանը։ Համայնքի վարչական տարածքի ոչ մետաղական հանքավայրեր 
շահագործող ընկերությունների ընդերքօգտագործման պայմանագրերով համայնքին 
սոցիալական օժանդակության ցուցաբերելու պարտավորություններ չեն ներառվել։ 

Առանց հողերի պահպանման միջոցառումների իրականացման հանքավայրերի 
երկարատև շահագործումը նպաստել է հողերի շարունակական աղտոտմանը, 
դեգրադացմանը, հողերում ածխածնի կուտակման կարողության թուլացման: 

4․ ՓԱՄԲԱԿ   ՀԱՄԱՅՆՔԻ ՆԵՐՈՒԺԻ ԵՎ ԿԱՐԻՔՆԵՐԻ ԳՆԱՀԱՏՈՒՄ ԿԼԻՄԱՅԱԿԱՆ 
ԴԻՄԱԿԱՅՈՒԹՅԱՆ ՏԵՍԱՆԿՅՈՒՆԻՑ 

4․1  Փամբակ համայնքում ԿՓ քաղաքականության ներդրման խոչընդոտները  
 

Կլիմայի փոփոխության քաղաքականության մեջ  համայնքի ներգրավման համար առկա 
են լուրջ  խոչընդոտներ, որոնց համամասնությունն ըստ հարցման մասնակիցների  
ձայների, ներկայացվում են նկար 3-ում։ 

Նկար 4․  Փամբակ համայնքում  կլիմայի փոփոխության քաղաքականության ներդրման 
խոչընդոտները 
 

4․2  Համայնքի ներուժը 

• Միջազգային ծրագրերի հետ աշխատելու և համագործակցելու փորձ 
• Անտառտնկման և բազմամյա էներգետիկ տնկարկների ստեղծման պոտենցիալ, 

անտառային հողերի զգալի տարածք, որտեղ կարելի է հիմնել անտառտնկարկներ։ 
• Հողմային էներգետիկայի զարգացման ներուժ 
• Կլիմայական ծրագրերի իրականացման համար համայնքը կարող է օգտվել 

Ընդերքի մասին ՀՀ օրենսգրքի 54-րդ հոդվածով նախատեսվող 
ընդերքօգտագործման պայմանագրերով նախատեսված սոցիալ-տնտեսական 
զարգացմանը միտված միջոցներից, ՀՀ հարկային օրենսգրքի 52-րդ հոդվածի 4-րդ 
մասի համաձայն՝ ռոյալթիների 2%-ից տրվող մասհանումներից, «Ընկերությունների 
կողմից վճարվող բնապահպանական հարկի նպատակային օգտագործման 
մասին» ՀՀ օրենքով սահմանված բնապահպանական հարկերի մասհանումներից։  

• Համայնքի տարածքում գործող ՓՀԷԿ շահագործող և ընդերքօգտագործող 
կազմակերպությունների հետ կլիմայի փոփոխության հարմարվողականության և 
մեղմման միջոցառումների համաֆինանսավորման վերաբերյալ կորպորատիվ 
համաձայնագրեր կնքելու հնարավորություն։  

• Պատմամշակութային հարուստ ժառանգություն, անտառապատ տարածքներ, 
էկոլոգիապես մաքուր գյուղմթերքի արտադրության ներուժ՝ զբոսաշրջությունը 
որպես կլիմայական հարմարվողականության ոլորտ զարգացնելու համար։  
 
4․3 Համայնքի կլիմայական կարիքները 
Փամբակ համայնքի կլիմայական կարիքների գնահատման նպատակով  բնակիչ 
ների շրջանում անցկացված հարցախույզի արդյունքում արձանագրված կարիքները 
ներկայացված են Նկար 5-ում։ 

Նկար 5․ Փամբակ համայնքում կլիմայի փոփոխության քաղաքականությանն ուղղված 
առաջարկներն՝ ըստ բնակչության շրջանում անցկացրած հարցումների 

 

Նկար 5․ Կլիմայական քննարկումներ Փամբակ համայնքում 

Բնակիչների առաջարկների, Փամբակ համայնքում 2025 թվականի հունիսի 27-ին տեղի 
ունեցած ԱԺ պատգամավորների, ՄԱԶԾ և ՇՄ նախարարության  ներկայացուցիչների, 
Փամբակի համայնքապետարանի և համայնքի  բնակավայրերի վարչական ղեկավարների, 
ՔՀԿ-ների, ակտիվ բնակիչների մասնակցությամբ խորհրդակցության ժամանակ 
անցկացված քննարկման, հարցումների վերլուծության արդյունքում վեր են հանվել 

համայնքի  կլիմայական կարիքները․  

• ՏԻՄ կարողությունների զարգացում 
• Ֆինանսական աջակցություն 
• Համայնքի ֆինանսական կառավարման համակարգում կլիմայական նշագրման 

գործելակերպի ներդրմանն օժանդակություն 
• Ոլորտային քաղաքականությունների տեղայնացման նպատակով 

իրազեկվածության բարձրացման միջոցառումների կազմակերպում 
• Կլիմայական ռիսկերի գնահատման և հարմարվողականության ու մեղմման 

գործողությունների ծրագրի մշակման աջակցություն 
• Կլիմայական աղետների՝ հեղեղումների, սելավների, քարաթափման վաղ 

ազդարարման արդի համակարգերի առկայություն 
• Կլիմայական քաղաքականության մեջ երիտասարդության և կանանց ներգրավում  
• Համայնքի կլիմայական հարմարվողականության և մեղմման ծրագրերի 

պլանավորման համար կլիմայական հավաստի տվյալների բազայի կազմմանն 
օժանդակություն 

• Հողերի ուսումնասիրմություն և դեգրադացիայի չեզոքացման ծրագրերի կազմում 
• Համայնքային անտառային հողերի անտառապատման աջակցություն  
• Կաթիլային և ժամանակակից ոռոգման համակարգեր ներդնող ագրարային 

տնտեսությունների և անհատ ֆերմերների համար խրախուսման գործիքակազմի 
առկայություն 

• Արոտավայրերի ենթակառուցվածքների, վայրի հատապտուղների, խոտաբույսերի 
և մշակովի պտուղների չորանոցների կառուցոում 

• Գյուղատնտեսական մշակաբույսերի հիվանդությունների կանխարգելման 
համալիր ծրագրերի կազմում և իրականացում 

• Ժամանակակից կարկտապաշտպան համակարգերի ներդրում 
• Գյուղատնտեսական մատչելի ապահովագրություն 
• Գեոմեմբրանային և փոքր ջրամբարների կառուցում 
• Համայնքային նշանակության սեփական արևային /հողմային կայանների 

կառուցում, ջրատաքացուցիչների ցանցի ընդլայնում 
• Էլեկտրատրանսպորտի լիցքավորման կայանների տեղադրում 
• Ջրախնայող տեխնոլոգիաների ներդրում, խմելու և ոռոգման ջրի 

մատակարարման ծառայությունների բարելավում 
• Արջուտի աղբավայրի և ինքնակամ ձևավորված աղբակույտերի չեզոքացում և նոր 

սանիտարական աղբավայրի հիմնում 
• Կոշտ կենցաղային թափոնների կառավարման մշակույթի ներդրում 

5․ ԱՌԱՋԱՐԿՈՒԹՅՈՒՆՆԵՐԻ ՓԱԹԵԹ 
Կատարված կլիմայական և էներգետիկ քաղաքականությունների վերլուծության և  
համայնքի կարիքների գնահատման արդյունքում հավաքագրվել և ընդհանրացվել են 
պատկան մարմիններին ուղղված Փամբակ համայնքի կլիմայական կարիքների 
բավարարմանն ուղղված առաջարկությունները աղյուսակ 1-ում։  

 Աղյուսակ 1 

թիվ Կարիքի նկարագիրը Կարիքի բավարարմանն 
ուղղված առաջարկը 

Իրականացնող 
մարմինը 

1․ ՏԻՄ  
կարողությունների 
զարգացում 

1․1Կլիմայի փոփոխությանը 
վերաբերող օրինագծերում 
ՏԻՄ-երին համապատասխան 
դրույթների 
պատվիրակումների ժամանակ 
հաշվի առնել համայնքների 
կարողությունները և ներուժը։ 
1․2․«Հայաստանի 
Հանրապետության պետական 
բյուջեից համայնքներին 
սուբվենցիաների 
տրամադրման կարգում» 
կատարել փոփոխություններ, 
ամրագրել կլիմայի 
փոփոխության 
հարմարվողականության և 
մեղմման, 
էներգախնայողության և 
էներգաարդյունավետության 

1․1․ Ազգային ժողով 
 
 
 
 
 
 
1․2․ ՀՀ 
կառավարություն, ՀՀ 
տարածքային 
կառավարման և 
ենթակառուցվածքների 
նախարարություն 

պետական 
քաղաքականություններին 
նպատակաուղղված 
սուբվենցիոն ծրագրերի 
համայնքային 
համաֆինանսավորման չափի 
նվազեցման դրույթ և տալ 
առաջնահերթություն 
նմանատիպ ծրագրերին։ 
1․3․Համայնքապետարանի 
աշխատակազմում 
նախատեսել էներգետիկ 
կառավարչի և կլիմայագետ-
մասնագետի հաստիք։ Այդ 
մասնագետների 
վարձատրության համար 
նախատեսել ֆինանսական 
միջոցներ։ 
1․4․Էներգետիկ կառավարման 
և միջազգային ծրագրեր 
կազմելու և մասնակցու 
համար ՏԻՄ աշխատակազմի 
վերապատրաստում։ 
1․5․Կլիմակայուն 
գյուղատնտեսության 
խորհրդատվության, 
օրգանական և ավանդական 
հողամշակման մեթոդների 
շարունակականությունը 
խթանող գործքակազմի 
տրամադրում։ 

 
 
 
 
 
 
 
 
 
1․3․ ՀՀ 
կառավարություն, ՀՀ 
տարածքային 
կառավարման և 
ենթակառուցվածքների 
նախարարություն, ՏԻՄ  
 
 
 
1․4․ ՀՀ տարածքային 
կառավարման և 
ենթակառուցվածքների 
նախարարություն, ՀՀ 
շրջակա միջավայրի 
նախարարություն, 
միջազգային 
կազմակերպություններ 
1․5․ Էկոնոմիկայի 
նախարարություն 
 
 
 

2․ Ֆինանսական 
աջակցություն 

2․1․«Հայաստանի 
Հանրապետության պետական 
բյուջեից համայնքներին 
սուբվենցիաների 
տրամադրման կարգում» 
կատարել փոփոխություններ, 
ամրագրել կլիմայի 
փոփոխության 
հարմարվողականության և 
մեղմման, 
էներգախնայողության և 
էներգաարդյունավետության 
պետական 
քաղաքականություններին 
նպատակաուղղված 

2․1․ Տարածքային 
կառավարման և 
ենթակառուցվածքների 
նախարարություն, 
մարզպետարան, ՀՀ 
կառավարություն 

սուբվենցիոն ծրագրերի 
համայնքային 
համաֆինանսավորման չափի 
նվազեցման դրույթ և տալ 
առաջնահերթություն 
նմանատիպ ծրագրերին։ 
2․2․Համայնքի վարչական 
տարածքում գործունեություն 
իրականացնող էներգետիկ և 
ընդերքօգտագործող 
կազմակերպությունների հետ 
համագործակցության 
հուշագրերի կնքում 
2․3․Կլիմայական 
միջոցառումների 
իրականացման համար 
«Տեղական տուրքերի և 
վճարների մասին»13 ՀՀ օրենքի 
10-րդ հոդվածի 1-ին մասի 7-12 
կետերին համապատասխան 
հավաքագրված տեղական 
վճարների օգտագործում։  
2․4․Կլիմայական և կանաչ 
էներգետիկ ուղղվածությամբ 
զարգացման ծրագրերի 
համաֆինանսավորում։ 
2․5․ ՀՀ օրենսդրությամբ 
նախատեսված ռոյալթիի 
մասնաբաժնի ծախսման 
ուղղություններում ներառել 
կլիմայի փոփոխության 
հարմարվողականության և 
մեղմման միջոցառումներ՝ ըստ 
ՀՀ կառավարության 2022 
թվականի սեպտեմբերի 1-ի N 
1370-Ն որոշման14: 
 

 
 
 
 
 
 
2․2․ ՏԻՄ, էներգետիկ և 
ընդերքօգտագործող 
կազմակերպություններ 
 
 
 
 
2․3․ ՏԻՄ 
 
 
 
 
 
 
 
 
 
2․4․Միջազգային դոնոր 
կազմակերպություններ 
և «կանաչ» 
հիմնադրամներ 
2․5․ ՏԻՄ 

3․  Համայնքի 
ֆինանսական 
կառավարման 
համակարգում 
կլիմայական 
նշագրման 
գործելակերպի 

3․1․Կլիմայական նշագրման 
գործելակերպի ներդրման 
գործընթացում 
դասընթացների, իրազեկման 
միջոցառումների 
նախաձեռնում 

3․1․ՏԻՄ, ՀՀ 
Ֆինանսների 
նախարարություն, 
մարզպետարան 

 

13 http://www.arlis.am/DocumentView.aspx?DocID=110568  
14 https://www.arlis.am/DocumentView.aspx?DocID=168150   

https://www.arlis.am/DocumentView.aspx?DocID=168150
https://www.arlis.am/DocumentView.aspx?DocID=168150

ներդրմանն 
օժանդակություն 

4․ Համայնքում 
ոլորտային 
քաղաքականություն
ների տեղայնացման 
նպատակով 
պարբերաբար 
կազմակերպել 
իրազեկվածության 
բարձրացման 
միջոցառումներ 

4․1․Կլիմայի տեսակետից 
խոցելի համայնքներում 
պարբերաբար իրականացնել 
ոլորտային 
քաղաքականությունների 
տեղայնացման վերաբերյալ 
իրազեկվածության 
բարձրացման միջոցառումներ։  
 

 4․1․ՀՀ Ազգային ժողով, 
ՀՀ շրջակա միջավայրի, 
տարածքային 
կառավարման և 
ենթակառուցվածքների, 
էկոնոմիկայի, ներքին 
գործերի 
նախարարություններ 

5․ Կլիմայական 
ռիսկերի 
գնահատման և 
հարմարվողականու
թյան ու մեղմման 
գործողությունների 
ծրագրի մշակման 
աջակցության 
ցուցաբերում 

5․1․Կլիմայական ռիսկերի 
գնահատման և 
հարմարվողականության ու 
մեղմման գործողությունների 
ծրագրի մշակման 
օժանդակություն։ 
 
 

5․1․ՀՀ շրջակա 
միջավայրի, 
տարածքային 
կառավարման և 
ենթակառուցվածքների, 
ներքին գործերի 
նախարարություններ, 
դոնոր 
կազմակերպություններ  

6․ Կլիմայական 
աղետների՝ 
հեղեղումների, 
սելավների, 
քարաթափման, վաղ 
ազդարարման արդի 
համակարգերի 
առկայություն 

6․1․Համայնքում ներդնել 
հիդրոօդերևութաբանական 
վտանգավոր երևույթների վաղ 
ազդարարման արդի 
համակարգ 

6․1․ՀՀ ներքին գործերի, 
շրջակա միջավայրի, 
էկոնոմիկայի 
նախարարություններ 

7․ Կլիմայական 
քաղաքականության 
մեջ 
երիտասարդության 
և կանանց 
ներգրավում  
 

7․1․ Համայնքապետարանի 
կողմից իրականացվող 
կլիմայական ծրագրերի 
կազմման, 
նախաձեռնությունների 
իրականացման 
գործընթացներում, 
միջազգային 
հանդիպումներում և 
ծրագրերում 
երիտասարդության և կանանց 
մասնակցության ապահովում։ 

7․1․ՏԻՄ, միջազգային 
կազմակերպություններ 

8․ Համայնքի 
կլիմայական 
հարմարվողականու
թյան և մեղմման 
ծրագրերի 

8․1․Հիմնվելով ՀՀ շրջակա 
միջավայրի նախարարության 
«Հիդրոօդերևութաբանության և 
մոնիթորինգի կենտրոն» 
ՊՈԱԿ-ի տվյալների և կլիմայի 

8․1․ ՀՀ շրջակա 
միջավայրի, 
տարածքային 
կառավարման և 
ենթակառուցվածքների, 

պլանավորման 
համար կլիմայական 
հավաստի 
տվյալների բազայի 
կազմմանն 
օժանդակություն  
 

փոփոխության 
հարմարվողականության և 
մեղմման ոլորտային 
որոշումների պահանջների 
վրա՝ մշակել համայնքի 
կլիմայական տվյալների բազա։ 

էկոնոմիկայի 
նախարարություններ, 
ՏԻՄ, մարզպետարան 

9․ Հողերի 
ուսումնասիրման և 
դեգրադացիայի 
չեզոքացման 
ծրագրերի կազմում  
 

9․1․ Կատարել համայնքի 
հողերի ուսումնասիրություն և 
ըստ արդյունքների համայնքին 
առաջարկել հողերի 
դեգրադացիայի չեզոքացման 
ծրագրեր։ 

 9․1․ՀՀ էկոնոմիկայի 
նախարարություն, 
ՏԻՄ, Հայաստանի 
ազգային ագրարային 
համալսարան 

10․ Համայնքային 
անտառային հողերի 
անտառապատման 
աջակցություն  
 

10․1 Օժանդակել համայնքային 
անտառային հողերի 
անտառապատմանը՝ 
կլիմայակայուն տնկիների 
ընտրության, դրանց աճի 
ապահովման վերաբերյալ 
խորհրդատվության 
տրամադրմամբ։ 

10․1 ՀՀ շրջակա 
միջավայրի 
նախարարության 
«Հայանտառ» ՊՈԱԿ, 
միջազգային 
կազմակերպություններ  

11․ Կաթիլային և 
ժամանակակից 
ոռոգման 
համակարգեր 
ներդնող 
ագրարային 
տնտեսությունների 
և անհատ 
ֆերմերների համար 
խրախուսման 
գործիքակազմ 

11․1․Մշակել խրախուսման 
մեխանիզմներ կաթիլային և 
ժամանակակից ոռոգման 
համակարգեր ներդնող 
ագրարային 
տնտեսությունների և անհատ 
ֆերմերների համար։ 

11․1․ ՀՀ էկոնոմիկայի 
նախարարություն 

12․ Արոտավայրերի 
ենթակառուցվածքնե
րի, վայրի 
հատապտուղների, 
խոտաբույսերի և 
մշակովի 
պտուղների 
չորանոցների 
կառուցում 

12․1․Բարձրադիր գոտու 
արոտավայրերում 
կացարաններ և կենդանիների 
համար ջրխմոցների, վայրի 
հատապտուղների, 
խոտաբույսերի և մշակովի 
պտուղների չորանոցների 
կառուցման օժանդակություն 

12․1․ՀՀ էկոնոմիկայի 
նախարարություն, 
ՏԻՄ, միջազգային 
կազմակերպություններ 

13․ Գյուղատնտեսական 
մշակաբույսերի 
հիվանդությունների 
կանխարգելման 
համալիր ծրագրեր 

13․1․ Համապատասխան 
ուսումնասիրություններ 
իրականացնել և 
մասնագիտական 
խորհրդատվություն 

13․1․ ՀՀ էկոնոմիկայի 
նախարարություն, 
ՏԻՄ, Հայաստանի 
ազգային ագրարային 
համալսարան 

 տրամադրել ՀՀ Լոռու մարզի 
Փամբակ համայնքում 
արձանագրված բույսերի 
հիվանդությունների աճի, 
մասնավորապես, բորբոսային 
և սնկային վարակների 
տարածման կանխարգելման, 
հողերի բերրիության անկման 
պատճառների բացահայտման 
համար և մշակելու 
մշակաբույսերի 
հիվանդությունների 
կանխարգելման համալիր 
ծրագրեր։ 

14․ Ժամանակակից 
կարկտապաշտպան 
համակարգերի 
ներդրում 
 

14․1․Օժանդակել համայնքին 
ժամանակակից 
կարկտապաշտպան 
համակարգերի տեղադրման 
գործում 

14․1․ՀՀ էկոնոմիկայի 
նախարարություն 

15․ Գյուղատնտեսական 
մատչելի 
ապահովագրություն 
 

15․1․Գյուղատնտեսական 
ապահովագրությունը 
հասանելի դարձնել 
բնակչության սոցիալական 
բոլոր խմբերի համար։ 
Ապահովագրական 
գումարները սահմանելիս 
հաշվի առնել բնակչության 
կենսամակարդակը և 
վճարունակությունը։  

15․1․ ՀՀ 
կառավարություն 

16․ Գեոմեմբրանային և 
փոքր ջրամբարների 
կառուցում 
 

16․1․Աջակցել համայնքում 
գեոմեմբրանային և փոքր 
ջրամբարների կառուցմանը։ 

16․1․ՀՀ տարածքային 
կառավարման և 
ենթակառուցվածքների 
նախարարություն, ՏԻՄ 

17․ Համայնքային 
նշանակության 
սեփական արևային 
/հողմային 
կայանների 
կառուցման, 
ջրատաքացուցիչներ
ի ցանցի ընդլայնում 
 

17․1․«Հայաստանի 
Հանրապետության պետական 
բյուջեից համայնքներին 
սուբվենցիաների 
տրամադրման կարգում» 
ամրագրել նմանատիպ 
ծրագրերի համար անհրաժեշտ 
համայնքային մասնաբաժնի 
կրճատման դրույթ։ 
 
17․2․ Գնահատել ՀՀ Լոռու 
մարզի Փամբակ համայնքի 
հողմնային էներգիայի ներուժը 

17․1․ ՀՀ 
կառավարություն, ՀՀ 
տարածքային 
կառավարման և 
ենթակառուցվածքների 
նախարարություն, 
մարզպետարան,  
 
 
 
17․2․ ՀՀ 
կառավարություն, ՀՀ 
տարածքային 



19 
 

և արդյունաբերական 
նպատակով դրա 
օգտագործման 
հնարավորությունը։ 

կառավարման և 
ենթակառուցվածքների 
նախարարություն, 
մարզպետարան  

18․ Էլեկտրատրանսպոր
տի լիցքավորման 
կայանների 
տեղադրում 
 

18․1 Օժանդակել 
էլեկտրատրանսպորտի 
լիցքավորման կայանների 
տեղադրմանը։ 
 

18․1․ ՏԻՄ 

19․ Ջրախնայող 
տեխնոլոգիաների 
ներդրում, խմելու և 
ոռոգման ջրի 
մատակարարման 
ծառայությունների 
բարելավում 
 

19․1․ Օրենսդրորեն ամրագրել 
ոռոգման կաթիլային, 
անձրևային ջրախնայող 
տեխնոլոգիաներ ներդրած 
ագրարային 
տնտեսությունների, 
անասնապահական 
կոոպերատիվների ստեղծման 
խրախուսման մեխանիզմներ։  
 
19․2․Կազմել հակահեղեղային 
ենթակառուցվածքների 
պահպանության և նորերի 
կառուցման, ոռոգման և խմելու 
ջրի ցանցի անցկացման, 
կոյուղատարի կառուցման 
սուբվենցիոն ծրագրերի 
հայտեր և սահմանված կարգով 
ներկայացնել հաստատման և 
ապահովել դրանց 
իրականացումը։  

19․1․ ՀՀ Ազգային ժողով 
 
 
 
 
 
 
 
 
 
19․2․ ՏԻՄ, 
մարզպետարան, ՀՀ 
տարածքային 
կառավարման և 
ենթակառուցվածքների 
նախարարություն, ՀՀ 
կառավարություն 

20․ Արջուտի 
աղբավայրի և 
ինքնակամ 
ձևավորված 
աղբակույտերի 
չեզոքացման և նոր 
սանիտարական 
աղբավայրի հիմնում 
 

Կազմել Արջուտի աղբավայրի 
չեզոքացման/ռեկուլտիվացման 
և նոր սանիտարական 
աղբավայրի հիմնման 
սուբվենցիոն հայտ և 
սահմանված կարգով 
ներկայացնել ՀՀ 
կառավարություն 

ՏԻՄ, մարզպետարան, 
ՀՀ տարածքային 
կառավարման և 
ենթակառուցվածքների 
նախարարություն, ՀՀ 
կառավարություն 

21․ Կոշտ կենցաղային 
թափոնների 

21․1․Համայնքում ներդնել 
աղբի տեսակավորման 
համակարգ։ Այդ նպատակով 

21․1․ ՏԻՄ 
 
 



20 
 

կառավարման 
մշակույթի ներդնում 

համայնքի կոմունալ 
ծախսերում նախատեսել աղբի 
տեսակավորման աղբարկղերի 
ձեռքբերման բաղադրիչ։  
21․2․ Համայնքի տարածքում 
բացառել ինքնակամ 
աղբակույտերի ձևավորումը։ 
 21․3․ Մասնակցել և 
օժանդակել համայնքում 
արտադրողի ընդլայնված 
պատասխանատվության 
համակարգի15 ներդրման 
գործընթացին, ստեղծել 
նախադրյալներ «Արտադրողի 
ընդլայնված 
պատասխանատվության 
մասին» օրինագծով 
սահմանվող՝ ՏԻՄ-երի 
իրավասությունների և 
պատասխանատվության 
գործառույթների իրացման 
համար։  

 
 
 
 
21․2․ՏԻՄ  
 
 
21․3․ ՏԻՄ 

